
Atassut  Bentiaraq Ottosen  

 

Uunga siunnersuut: Pigisanit pissarsiat ilaasa akileraarusersorneqartarnerat pillugu 

Inatsisartut inatsisaata allanngortinneqarneranik Inatsisartut inatsisaat nr. xx, xx. xxx 2018-

imeersoq aamma Soraarnerussutisiaqalernissamut aningaasaatit ilaannit pissarsiat 

akileraaruserneqartarnerat pillugu Inatsisartut inatsisaata allanngortinneqarneranik 

Inatsisartut inatsisaat nr. xx, xx. xxx 2018-imeersoq 

 (Aningaasaqarnermut Naalakkersuisoq) 

Pigisanik pissarsisat ilaasa akileraarusersorneqartarnerat pillugu aningaaseriviit 

soraarnerusitiassanik akileraarusersorneqartarneranik ukiumi isertitaqarfiusumi 

kingusinnerusumiittumi allanngortinneqarani pisussaaffiliinera periarfissaareerpoq, Atassummiit 

isumaqarpugut tamanna periarfissaq atorluarlugu soraarnerusiaqartitsisarnerup 

pitsaanerulersinnissaa anguneqassasoq.  

Soraarnerussutisiaqarnermi iluanaarutit ileqqaakkat 15,3%-imik akileraarusersorneqarnissaat 

naappertuuttutut isigaarput, uanimi pineqarmata soraarnerussutisiaqartut eqqornaveeqqissaarlugit 

pisoqarnissaa. Utoqqalinermusiallit soraarnerussutisiaqarnerminni annertuumik 

soraarnerusiaqartitsivinni akimmisaarneqarlutik pisarnerat eqqaarusunneruara, ileqqaakkat 

akunnattumik annertuumik ajornartorsiutaapput, taamaattumik Atassummiit isumaqarpugut 

annermik allaffissornikkut iluarsartuussinissat pisariaqartikkigut, naak allaffissorneq siunissami 

annikillisinneqaraluarpat iluaqutaasussamik aaqqiissuteqarfigisariaqarparput.  

Malitsigisaanillu isumaqarpugut soraarnerussusiisarnermi aningaasat ileqqaarneqartut pisortanik 

attorneqartannginnissaanik periusissiaq suliarineqartariaqartoq, uani eqqartorneqartoq eqqortumik 

suliarineqarnissaanik periusissiaq §3 iluamik oqallisigineqarnissaa pisariaqartipparput. Tassami 

ukiumi isertitaqarfiusumi kingusinnerusumiittumilluuniit allanngortinneqarani pisussaaffiliinera 

peqqutaavoq. Ileqqaakkanillu arlaatigut sinneqartoorutaasussanik imaluuniit 

sinneqartoorutaasussaangitsunik amigartoorutaassappata aatsaat ukiuni tullerni 10-ini 

kingusinnerusumiittumiluuniit allanngortinneqarnani pisussaaffiliinera Atassummiit eqqortumik 

inuiaqatigiinni tusarniaassutigeqqaarnissaa piumasaraarput.  

 

Taamatut oqareerlunga, Atassummiit una siunnersuut ataatsimiisitaliamut susassaqartumut 

ingerlateqqinneqarnissaa innersuupparput. 

 


